HOSEA

Porofete femicne janere papia rapenao porofete wahamicne 12 japere papia
forakac. Eme micne bara fokac i Hoseare papia hacne.

Hosea e porofete Jesajazi juhame juwec, & porofete gie-ticne bahuc juwec ine
jara 750-725 B.C. damen nonden ira. Papia-ticne wosehuc 3iguc hone manac
eengopenen: Hosea e Judapnic me Jerusalem hae irec binan méacne, israe picguru
10 Palestain maren faicpec jumbin japere dap & binan garenkewec. Porofete Hosea
e taha bapa gie irec funne mana-hamowec, izi 3zipuc mufua-narekac: E pic fekicne
janere guruonec; méac e jahac taha bapa juwec me macne, i mi manangopenern.
Hosea e jahacne & juju 4 eebapa-ticnere dan binag gan 1-3 mannao qarepkekicne
fokac i sawa manangopenen.

Papia-ticne bafauckepene dakane jajahec fuakac. Moc i gan 1-3, & moc i gan 4-14.

Dakane namba 1 mannao dan forakac i kecziguc: Porcfete Hosea juhame Israe
nicguru 10 jane sindan erd nemu wiac fupne fupne arang bajarehuc Anutu tatara
ecnembinte okac damen-jegic maickezo ewec. Eme irec hacne porofete e pifec
Anutu kimben-ticnere fupne a nifec ine buuruc-ticnere fupne mutaninke-jareocte
janerao sorekicne. Eme lIsrae nic janere funne bataninkeocte e jahacne juju &
eebapao sidc mutanigkewec. Israe e nokac sagocne, sasec pokac inucne, ruticne
beherd kosa juwec. Porofete nonan-ticnezi inuc hacne ewec. Irec e jahacne npowe
nonan jujuzi Israe picguru juju-jenicte sasac eha fupne-jenic mu rituc ewec hacne.

Dakane namba 2 ira porofete dan sasawa forakac, Israe nicguru janere unsawan &
okacnere findandan hacne. Hosea e Anuture fupne keczinuc manard mutanipkehuc
juwec: Anuture manjaup i tatarane tamiric. E manjaun enarehuc npifec batin-
-napoekac, a pifec ine akic-napoekac wéc Anutu mapgjaun-ticnere funne i gan
11:8-9 ira fua taninkekac.

Porofete Hosea nokac naru motecfacne janere dan

1 Juda nicwofun Uzija, Jotam, Aha3zi & Hisikia jane tuczi tuc juwefuha-
pie Jeroboam, Jehoasire noka hacne, e Israe nicwofun juwec damen
ira Wofunte dan i Berire pokd Hosea erao fuawec.

*Wofunp e danticne babani Hosea mufuacnehuc ketzinpuc azacnewec:
“Go rard sasec nokac moc rora naru motec bafuac-jopazemec, i maren
3irec rune jane Wofun rapeckehuc sasec gie boc baengopien irec.” *Eme
rard Dibilaimte ota, 3apene Gomera e nonan-ticne rowec, eme eki motec
kiweckera rowec.

‘Eme Wofunzi Hosea azadcnewec, “Go 3anpe-ticne Jesere muzemec!
Damen bembenne sawa fokac i tarame no Jesere haeo soc wahawec irec
kin i Jehu wiacfacne janerao batarapemu, ehuc Israe kikefupko gicwofun
juju i mutarape omaeocmu. ®No 3o0an ira Jesere wanepko Israere tepe
nengoc i qazupemu.”

*Eme ‘nokac e mocwac kiweckerd juku naru moc rowec. Eme Wofupzi
Hosea azacnewec: “Go 3angene ‘Uruc jaun mi ecnekicne’ ipuc muzemec. No
Israe kikefun manjaun mocwac mi ejarepemu, & kipjenic mocwac mi behe-
-jarepemu irec. "Juda kikefun jape ine aki anonoc ejarerda Wofun Anutu-

-jenic juhuc bafic-jopapemu, tepe me tubac me 3ika me becasic me becéa-
sicko rara nic wiac izi ine mi bafic-jopapemu.”

s“Uruc jaun mi ecnekicne” e mon qikigheme nepgocnezi mocwac
kiweckerd motec moc rowec. ° Eme Wofunzi muwec: “Go zane-ticne ‘Nore
kikefun aricne’ inuc muzemec, none nore kikefun mi jupgopien & no nonere
Anutu wac mi jukopacte inuc ezemec.”

Israe kikefun jane Wofun rapeckepie sifu mapjaun ejarewec

o |srae kikefunfacne janere zare i hawecmecko mongen forakac irec séc
fuara junzepien, mongen i sacticne mi mamanane & mi wowosene. Eme
“Done nore kikefun aricne” iguc munareengopien irec okacne kec3inuc
munigmu: “Anutu jujune ere kikefun.” '"Eme Judare kikefun mecne,
Israere kikefun mecne jage mamac gaturehuc micne-jenic mocjaha aken-
dannerd marenne marenne irecnec fisinipmu; eme Jesere damen i damen
fekicne moc eocmu.

2 None hahac gafac-nenic janere 3ane 3ipuc mun3zepien: “Kikefunfac-
-nane”, a sen qofac-penicte janere ine, “Uruc jaun enarekicne.”

2“Nengoc-nenic e danko rae-jambankenzepien,
e nonan-nane mi jukac,
a no nowe-ticne wac mi jukopac irec;
e 3ane mai-ticnaonec sasec nokacte mai kura baréariezejec,
a boe saure eri wiac susu npondenpko gqonankeme
waha domakac i mamac barariezejec.
¥lguc mi eocmuo ine noni naqi heunuckecnepe
fufua damen-ticnao fowec
irec sac era biuctac domazejec;
noni mupe maren burocne inucne ezejec,
a4 maren hahankekicne inucnea eha
opa sakarecnepe opare hamo sipiric ezejec.
4 Naru motecfac-ticne jane
sasec nokacte garicfac jungopiente mi akic-jopapemu.
S Nengoc-jenic e sasec gie bahuc kiwec-jopaweczi
wiac miminehec ewec i keczinuc muhuc ewec:
‘No sasecnicfac-nane bajapec-jopahuc juzepac,
jane hacne nana opa a naqi qoruc & wokeman
erd opa wiac nanane gacne i nare tahac eengopien.’
¢ No irec hacne hata-ticne fapa uupiczi aka hecnera
" mai-ticnao qanasac moc bape hata-ticne basazejec.
”Eme sasecpicfac-ticne bajapec-jopa-bipiehuc
basac-jopara muocmu:
‘No faharera marac nowe-nanerao risiezepac,
no ehec jupo damen ira sacne juhamopo.
® Eme Wofunzi 3inuc mukac:
“Noni hacne wiac keczinuc racne tahac epo
i mi mana tarawec:
Padi jacgon, wain & wokeman,

(1]

era siliwa & gol bocjaha racnepo
i Baali nemure behewec.
®No irec hacne padi jacgon-nane i qa roro damenko,
a wain opa-nane i damen-ticne maickeme
mocwac ro sakac epemu,
ehuc nagi qoruc mimi-ticne sadockeocte racnepo
i wac inuc jaha jaoc ropemu.
'* Erd mimi-ticne i sasecpicfac-ticne janere maio bajangenkehape
moczi moc nore meonec mi batarazejec.
"*Noni mupe bubian-ticne sasawa,
a4 homban & mosa wahame
3eri bubian & sabata era hombante tutuman wiac-ticne
i sasawa omae-farezejec.
2Ehame no wain qanen-ticne
a ‘jambojac-ticne sipirickepemu.
Wiac irec hacne zinuc muwec:
‘I sasecpicfac-nane jane sasec giere furl narembin.’
No ine wiac i mupe uupic wanzan fuame
kéate qowi jane nahuc junzepien.
*Eme homban sac Baali nemu hosac asu rike-jarehuc
e jahacne sahac 3anon bibiri
a4 manguc resoneheczi erickewec,
erd sasecpicfac-ticne bajapec-jopahuc nore nikeckewec
irec -okacne bazucnepemu, Wofun nore dan inuc.

*“Manakic, no irec hacne mu baafec ecnehuc
maren sawao jowa rara babamirin dan azacnepemu.
'SEra no ira wain gie-ticne racnepemu,
ehuc Akoro Wanen* i mupe jujuhamore motac ezejec
Eme e ira dapnane manaocmu,
naru-ticne Aigita marepkonec wefurd ehuc juwec
irec sdc eocmu hacne.”

"*Wofunzi ziguc mukac: “E damen ira ‘Baali-nane’ méacne, ‘[Jowe-nane’
inuc munareocmu. '"No Baali 3ane-jepic micticnaonec béarariepemu, eme
3ane wiac irec mocwac mi manasuzejec. '®* No damen ira Israe japere era
kate gqowi & sawa wipe erda marepko wiac foford juekac janehec 3azafic
moc epemu, ehuc tepe nengoc & 3ika erd 3ikare wiac gacne marenkonec
barariepemu, erd ejarepe wama faio pec juc enzepien. '*No pokac-nane
rocgupe juzemec sanan, no tipne & mumutipg danko jowacgura manjaun a
buuruc egarehuc ponan-nane rocgupemu héacne. 2*No era-eesanan-nanere
erd nonan-nane rocgupemu, eme Wofur no hacne mana taracnuzemec.

2"“No damen ira samban manacnehape
maren gume hesiwin ecnezejec,
Wofun nore dan iguc.
2 Eme marenzi padi jacgon a wain erad wokeman ago eJareme
fuahuc Jesere dopeckenzepien.
23lpuc fuame nore bine juocte adkendanpnepemu,
*Nanacne danko: 3ara zapa wanen.

ehuc ‘Uruc jaury mi ecnekicne’ e jaupkepemu,
4 ‘Nore kikefun aricne’ jange 3inuc jazapemu:

‘None nore kikefunfac,’

eme jane munipmu, ‘Go nanpere Anutu.’”

Hosea a nonan-ticne jahere dan

3 Eme Wofunzi keczinuc nazawec: “Go hariera ra 3zuhuc batac nokac
sasec-ticnehec moc erao mange raetec fozejec; ine Israe kikefun jane
nemu jabane janerao gohotahuc nana poron wain handangnehec jare tahac
ejumbien irec anac-jopaekac i Wofunzi mana-bipiehuc sifu manticne
janerao raeme foekac irec séc.” 2|guc nazame noni siliwa monen 15 & padi
pake 15 jaha izi nokac e furine bapo. 3Era azacnepo: “Go norao damen
zora sasec tamiric juhuc nic moctao mi gohotazemec, ehame noni iguc
jaha gohec'mi fopemu.” *1srae kikefun jane damen 3ora picwofun tamiric a
nic fekicne tamiric, taha bézi tamiric 4 nemure qana watun tamiric, taha
bapare qogonan nagi tamiric a nemuqan ficmagko dodomane tamiric
jufenipmu hacne. *Damen irec faicnao ine Israe kikefun jane risiera Wofun
Anutu-jenic & Dawidi gicwofun-jenic wira basac ejactenzepien, erd damen
tataranao Wofun aran farine bacnehuc buuruc-ticne honenzepien.

Wofunzi Israe kikefun dangieo raec-jopakac

4 O Israe kikefun, none Wofunte dan mananin!
Mapjaun & siocmac juju & Anutu mamana tara
i maregpko mi fokacte
Wofunzi marente necjucfac jane dangieo réec-jopakac.
2 Jane sawecdan muengopien, burec eengopien,
nic gahamoc-jopaengopien, fiuc roengopien,
boe sau eengopien, wiac i qarankeha ‘
soc ruruac ehuc kin hotackeengopien.
*lrec hacne marenzi makuc bakac,
a fainao nec juc eengopienzi hamo betan efareengopien;
era kate qowi mecne, sawa wipe mecne,
era wac hawec qowi jane mamac sipirickeengopien.

“Ipuc fuahame pic moczi ago-ticne dangieo mi raezejec,
4 moczi agone dan mi mucnezejec;
o taha bapa, gore dan ine noni mutarapemu.

*Go 3oanpko fafacguzejec,
ehame porofete e nafeo gohec mamac fafac-nofazejec;
eme nengoc egarekac e imackepemu.

*Jicfac-nane jage mamana tara mi fojarewecte sipiric-jopakicne,
go ine mamana tara gikigpnemente no behecgupe
taha bapa mi junarezemec.

Go Anutugere mumutac dan irec nikecguwecte
no nokafacge janere wac nikecnuocmu.

’Taha bapa jane fehuc fua sawec embin,
jrec sac jaha hehesic bocjaha ehuc bunaneo bambin,

4:7 HOSEA

irec no zane bine-jenic barisiepe
mimi qaganehec ezejec.
¢ icfac-nane jane kinte taha bazi raepie ro nac eengopien,
ehuc nic jane kin bafuahuc taha bocjaha bafisininte ejareekac.
?Irec nic jane wiac fua-jareocmu
sac ijaha taha bapa fua-jarezejec;
no juju-jenic batinnehuc
eebapa-jenicte okacne bazu-jarepemu.
'® Jane nana napie mi gapec-jopazejec,
& sasec gie bahuc mi sawenzepien,
i sasec gie banigte Wofun no rapecnumbin hacne.

'*Wain ranqane me qaricne napie
mansifuc ejareekac.
2icfac-nane jane wiac jaczi bakicne i mu indip ecneengopien,
ehame gunu-jepgiczi mufua-jareekac.
Sasec giere mamanasuzi mansifuc bafua-jarewec,
eme saqgocne banigte Anutu-jenic rapeckembn)
*Tiki botanko taha bazi,
a maren facnao hosac asu bian rnkequopreg,
ine borig, jAmin & niwijaczi mumuc bianne qaha
jac janere funnao iguc eepgopien.

Irec otafac-nenic jane sasec gie banipmu,

a jonaoféac-nenic jane sau gie banipmu.
“Eme otafac-nenic sasec gie banigmu,

me jonaofac-nenic sau gie banigpmu
no mi batin-jopapemu;

i jane japac wac gasorierd sasec gokac jagehec juhuc
sasec nokac mucjopakicne janehec taha bazi rikeengopiente.
Inuc fuame npic gokac jane mutuc ehuc sipirickeengopien.

'*|srae, go sasec gie bahaptecne
Judaniczi kinp bahac mi bafuazejec.
None Giligali haeo mi ranzepien,
me Betawen nemu ufupko wac mi fenzepien,
ehuc Wofun jujune erao qetickehuc
dan i me i mi mupankenzepien.
'SIsrae e bulimakao rangenne igucne rangenkewec,
inuc eme Wofunzi wemocko manacneme
lama igucne maren garatiekicnao nana nahuc juocmu.

'7Eferaim e nemu jabane janerao zuhuckewec,
irec e behepie juoc!

'®* Jape opa sanan napie manpjenic sifuckeme
sasec gie baengopien,

ehuc wiac miminehec irec manapie feha

3ane bine-jenic bawahaengopien.

‘* Mansifucte mananzi fonjopara ficne suec-jopawec,
irec alatafac-jenic janere era qurutuaninmu.

Israe nic jane Wofun rapeckembinte okacne fua-jareocmu

5 Taha bapa pone dang 3i mananin,

& Israe kikefun none hazec mi qanin;

nicwofun wiacfacne none hazec raenin!
Mumutara damenzi maic-nopazo ekac;

none Mizipa haeo bitin ipucne embin,
& Taboro tikio ufic moc farekicne igucne hacne.

*Done Sitim haeo nombéan 3ora igucne embin,

eme no irec hacne batin-nopa-farekopac.

*No Eferaimte funne mana-jambankekopac,
& Israe e nore maio sosopkene mi fokac.

Eferaim, go gapuc wiac ehuc jumen,
& Israe e mapwananhec ewec.

“Jane Anutu-jenictao risien3zipinte
eebapa-jeniczi aka hejareekac,

& sasecte mamanasuzi manjenicko fokacte
Wofun mi mana taraengopiern.

*Israe nic jane japacne pepec penaronzi mutanin-jopaekac;
irec Israe mecne, Eferaim mecne mamac jaha
Kinjekicte era waha jofaocmu,
ehame Juda e jahacne mamac waha qaocmu.
*Jape lama bulimakaofac-jenic bazire bine bacjopa rara
Wofun wira basac ecnenigpmu,
erd e rapec-jopawecte mi bafuaninmu.
"Jape Wofup rapeckembin,
ehuc naru motec bafuac-jopambin
jane jabane embin. _
Irec mosare hombanzi jane mecne
& giegan-jenic mamac imac-jopa-fareocmu.

8Gibea haeo gen qanin,
Rama haeo gen basokahuc ganin.
Betawen haeo apara henin,
Benjamin mu hahawic ‘ecnenin!
*Okac damen maickeme
Eferaimko ninip siareren fuazejec,
no Israe picguru janere nondenko dan mufuapo i denpkeocmu.
'*Juda fekicnefac-ticne jane,
nic marente ma ake suepie raekac inucne embin;
no kimben-nane opa inucne fai-jenicko hopkepemu.
' Eferaim e wiac jabane bajapezore mapkewecte
eebapa-ticne imackehuc fific gugurin ecnekicne.
'?No ine Eferaim wafu qozazan,
& Juda kikefun fiu kurumbuc jane inucne ejacteekopac.

'*Eme Eferaim nic jane hucjenic honehapie
Juda kikefun jane sisiwin-jenic 3éapitambin,
ehuc Eferaim jane Asiria marenko rambin,

4 Juda kikefun jane gicwofun sakorao dan raepie rawec.
Eki ine hucnenic baninipkeocte

a sisiwin-nenic gasume tackeocte tapiri mi focnekac.

“No Eferaim laion ingucne rasi ecnekopac,

a Juda kikefun laiog motec qari igucne era

kisuc gasuc-jopara bacjopa rakopac,
eme no bacjopa rahape

nic moczi sacne moc mi batarac-jopaocmu.

israe nic janere man babarisie i faisuc sawa

s No nahacne haeo risie juhape
jane kip bahac-jenic hone tarard maicnun3epien,
ehuc 3ara harin damen-jenicko wira basac enarehuc 3ipuc
mun3zepien:

6 “Ajoc, nanac Wofuntao risienan,
eki hacne kisuc gasuc-napoweczi mocwac bapian- népoocmu
e napoweczi mocwac 3ure fon enareocmu.
2E z0an jajahec tarame qiqicne bacnapoocmu,
30an jahec & moc eha bafaharec-napome
ere maio junzepenen.
*Nanpac mana taranzepenen,
Wofuny mana taranante hengzirinpnenzepeneq.
E furic ganikig inpucne fua-jambankeocmu
e hoe sako inucne fai-nagecko wahaocmu,
ga roro damen maickezo eha
hoe fisira maren bagunuckeekac irec sac fisi- nareocmu.”

40O Eferaim, go weninuc egarezepac,
a Juda, go wac weninuc egarezepac?
Manjaun-nenic i furic bara omaeekac inucne,
a titikuczi wahara furictea kerenkeekac irec sac.
sNo irec hacne porofete jane doc enarehapie
henzan gan3zan-jopaekopac,
a micdan-nanezi qgdhamoc-jopaekopac;
ehame babatin-nanezi i tatamac inucne fuazejec.
*No taha bazire macne, manjaupte enareekac,
qowi bazi ririkere mécne,
Anutu no mana taracnuninte enareekac hacne.

7Jane Adam haeo 3a3afic-nane hetdcnembin,
ehuc ira hacne rapecnumbin. '

® Gileade hae i pic sindagne janere hae,
soczi babie-farekicne.

*Fiuc roro jage hatao pic meo farec ejaredngopien,
irec sac jaha taha bapa jane eengopien,

ehuc Sikem haere hatao nic gadhamoc-jopaengopien,
jane jambomac wiac hehesicne ebac eengopien.

1252



HOSEA 7:12

*No Israe tiri ufupko wiac mamakéacne honeekopac,
ira Eferaimzi qapuc wiac dapecneekac,
& Israezi wawanan sako bafuaekac.

O Juda, gore qa roro damen i bakicne fokac wéc.

Israe nic jane Wofun rapeckehuc hehesic bafuambin

7 No nicfac-nane bafic-jopahuc Israe bapiankehape
Eferaimte saqocne & Samariare hehesic i fua tanipkeekac.
Jane eeatuc bafuaengopien,
fiuc rorozi ficko ferd wiac fiuckeengopien,
a nic sindanne jane hae 3onao nic wiac kangac jowac roengopien.
2Eme no hehesic-jenic sasaware mi nikecnuekac
i jape mi mana taraengopien;
eebapa-jenic saqocne izi oran-jopaekac,
ehuc nore maio fua taninkeekac.
3Jane hehesic-jeniczi nicwofun bubian qacneengopien,
& eeatuc epie nic fekicne jane honepie biapkeekac.
*Jane boe sau pic sasawa,
jane poron nombanko raeninte 3oc rugepie
buse zaekac ipucne,
i poron bapazi poronte gie gacne bahuc juhapie
zoc e jahac 3zahuc foekac.
*Nic fekicne jane nicwofun-nanec homban-ticnao
wain opa zazacne gumepie mansifuc ecneekac,
ehame mu ruruc ecneengopien
nic i jane meoric gajareekac.
¢ Eatuczi manjenicko 3oc inucne 3aekac,
kimben-jeniczi nafe zora mac zaparackeekac,
hae fureme ine 3ocbarun ingucne un hera 3aekac.
?Jane sasawa poron nombénko 3o0¢ 3zaekac ipucne,
jane gurin bapafac-jenic 3asen-jopaengopien.
Nicwofunfac-jenic jane randigkera waha jopa-farewec,
ehame japgeraonec moczi no wira wawésic moc mi enarewec.

8 Eferaim e picguru gacne janehec sisifuc embin,
e nana poron rikehuc mi hetikiekicne inucne.

*E mi manahuc nic jabane jane tapiri-ticne sipirickeengopien,
a4 mi manahame biac janqan aeckekac.

‘|srae pepec penaron-jeniczi funne-jenic batanigke-bipieha
jane sifu Wofun Anutu-jepictao mi risiengopien,
a irec era wira basac wac mi ecnengopien.

"1 Eferaim nic jane hapa inucne,
rucgeren a manfanan tamiric hacne;
jane nifec Aigita wira wawasic ecneengopies,
a nifec ine Asiria marepko babaficte raengopien.
‘2Eme rapie sac ufic-nane rae-jarepe jowanipmu, .
no sawa wipe igucne muruc-jopape wahaninmu,

no kikefupfac-jenic mufua-jarekicne
irec sacko batin-jopapemu.
* Jei, jane wemocte behecnumbin?
Jane gagatara bafuahuc rapecnumbinte
sisipiriczi fai-jenicko fezejec!
Jane burec enareengopiente
wemocko moc batarac-jopapemu.

'“Jane fofo-jenicko fohuc kio owa kosa eengopien,
a4 manzi mu huacbuc eenare ine mi eengopien.
Jane padi jacgon & wain fua-jareocte
sahac-jenic hezuhuc no fenareengopien.
"*No hacne tapiri bafua-jarepo,
jane ine rasi enareninte manasuengopien.
¢ Jane Baali nemu erao ra qohotaengopien,
jane tepe nengoc urucne inucne.
Fekicnefac-jenic jape pepecdan boc eengopiente
3ikare nana enzepien.
Inuc fuame Aigita maregpko mu gagawi ejarenipmu.

Israe nic jane nemu aran bajarembin i Wofunzi maname saqorewec

8 Go gen gatec daneoc!

Rasi moc tucwipe inucne Wofunte ficko sdord wahakac;
jane 3azafic-nane hetacnera

sacmutac dannane rasi ecnembinte inuc fua-jarekac.
2Eme kec3zinuc wira wawasic enareengopien:

“O Anutu-nanec, Israe nic nane go manacguengopenen i!”
¥{srae nic jane wiac bianne gikipnembin,

irec rasi jane jopa japec enipmu.

*Jane mi mujarehape nicwofun akendan-jopambin,
a4 no mi manahape pic fekicne mucjopambin;
siliwa & goljeniczi nemure qan qagatac bambin
i sisipiricte bipe eocmu.
8O Samaria, no bulimakao qaqatacge gikipnekopac,
kimben-nanezi barunke-jarekac;
none mo damenko gapuc eebapa tamiric junipmu?

¢ Bulimakao gaqatac i Israe japere meta bapa moczi bawec,
erd i Anutu aricne.
Samarianec bulimakao i hefac qafauckepie
daka piic piic fuaocmu.

7Jane wiac ebac embin i manapie afeckewec,
a irec okacne i pemacne jamban fua-jareocmu.
Padi sarapie akezurad wefu sokara
fari tamiric arine sawa domaocmu,
me farine moc fuaocmuo ine
nic jabane jane nanipmu.

8 |srae pic sipiric-jopakicne,
eme 3i nicne picne janere rJondeero raqac
behekicne tinac erd jupgopien.

° Jane kate dongizi bucticne hata raekac
irec sac Asiria marepko fembin,
Eferaim e bubiante wiac jarehuc ago bacjopawec hacne.

'*Jane picne picne a4go bacjopambinte
no batatiec-jopapemu,
eme jane nicwofun me fekicne wokeman rurua-jare

i damen bembennea behenzepien.

"' Eferaim jane alata wiac bocjaha bambin
i eebapa-jenic sagocnere alata hacne.
'2No sacmutac dannane bocjaha garepke-jarepe muzac
sifu manapie dan furune ezac.
*Jane taha bazire apac-jopaekac,
ehame qowi bazi rike nac eengopien,
Wofun no ine wiac irec mi enareekac.
No hehesic-jenicte manasura kinjenicte okacne bazu-jarepemu,
eme Aigita méarenko risienzepien.
'4|srae e babafua-ticne nore nikeckeme
erific wiac baraha Judazi hae sanan bocjaha bawec.
No ine hae wiac-ticne turupgkepe 3zazejec,
ehuc ficsanan wiac-ticne 3asenke-farezejec.

Israe e Wofungtao mi roweckehuc juwecte okacne fisicnewec

9 O Israe, go gapuc wiacte sasec gie bahuc Anutu rapeckemente
a padi babamaran tomao ira sasec giere furi rozore egarewecte
bubian mi manazemec,
& nicne nicne jane igucne kiwac gawac mi ezemec.
2Padi & wain rowan izi gume basanan mi egareocmu,
ehame wain qaricnezi sagore-gareocmu wac.
*None Wofunte marenpko mi junzepien, aricne;
Eferaim go Aigita méarenke risiezemec,
era Asiria maregko nana wawananhec nahuc juzemec.

‘None Wofun wain mi tahackenipmu,
ehuc taha bazi ririke-peniczi bubian wac mi gacneninpmu.
Nana poron-nenic i nic makuc baengopien
japere nana poron igucne,
irec naninpmu sac mannenic wawananhec efareocmu;
poron-nenic i hobure bine sawa,
Wofunte ufunko ine mi bafezo.

$Eme pone tutuman hombanko,
4 jara sac Wofunte homban neengopien
ira wemo ezo mungopien?

* Manangopien, none Asiria maregko ranzepien,
Aigita mérenzi baturec-nopazejec,

&4 Memfisi haeo ducpopazo.
Siliwa wiac-nenic furi sako i sopac fuard bararangnezejec,
a qoruc boze-nepicko fapa uupic fuara fozejec.

"Go kin bahacge a gaqaisocge hahawicne fokacte
babatin damen & okac babazu damen maicgukac hacne.
Israezi 3ipuc muhuc owackeekac:
“Porofete e gic mutucne & mamana nic e nic mansifuchec.”
¢ Eferaim pic jane porofete qoruc boze-ticnao ruc bacneengopien,
ehuc hata-ticnao wiwitic rdecneengopien,
a4 Anutu-ticnere ufunko rasi ecneengopien wac.
® Jane méarac jaha Gibea haeo embin
irec sac jaha ehuc sadqocnere nombéanko huutuckembin,
irec Wofun e hehesic-jegicte manasuhuc
saqocne-jenicte okacne bazu-jareocmu.

'"*No Israe nic jane, maren sawa sapatackonec
waing handanne bafuaengopenen
irec sacko bafuac-jopapo,
a mamacfac-jenic jane jambo handanpne babani fuaekac irec sac.
Jane Baali-Peoro tikio fisira
" Baali nemure bine ehuc saqore-jambankembin,
era joroc-jepichec sac mocjaha ehuc mamakac embip.
"' Eferaim e 3ape bine-ticnezi wipe inucne ratdmirekac;
naru motec kikiwec-jopa me roroc-jopa i arictac efarekac.
2 Me naru motecfac-jenic hone kitan ejarepie
sokanigmuo ine noni jowac rofarepemu,
eme nic arictac enipmu.
Jei, no behec-jopape
jane janackoan weninuc enipmul!
*No ziguc honekopac: Eferaim e qaricfac-ticne raec-jopame
ramban juhapie wosanen bapa nic jane bafuac-jopahuc
muruc-jopanigmu.
“0O Wofun, go wiac moc ejarec!
Wemo wiac mo ejarecmu?
Go nokacfac-jenic hufinpne bacjopatec
monjenic zickezejec!

*Giligali haeo hehesic-jepic guru fufusuc fokac,
eme no ira hacne fupkera gaisoc-jopapo.
No eebapa-jenic repicnere era
ficnaneonec japec-jopape wisenzepien,
no manjaug mMocwac mi ejarepemu;
fekicnefac-jenic jane qaqatara nic sasawa.

s Eferaim pic jane jopakicne,
gata-jenic i kerenkekicne fokac,
jane farine mocwac mi bafuanzepien.
Me sifu bafuanipmuo ine
no joroc motec bianfac-jegic gahamoc-jopapemu.

'7Jane dangticne mana reren mi embinte
Anutu-nanezi behec-jopaocmu,
eme picne nicne japere nondenko
gac gasoric ehuc junzepien.

10 Israe e wain gizec féari rarau handagne gaekac

irec sac juwec.

E fua sawec ewec sac alata wiac bocjaha bawec;
maren-ticnao wiac fua bianp ewec sac
nemure gana watun akendanne rawec.

2 Manjenicko eeatuc fokac,
irec 3i kin bahac-jenic asickenipmu.

Wofunzi alata-jenic heropieocmu
a4 gana watun-jenic qazuocmu.

3Jane biac zinpuc mungopien:
“Nane Wofun aran mi bacnembente
picwofun tamiric jungopenen.
Me npicwofun moc jurd muzac
weninuc era sacne bafic-napozac?”
*Jane damen sac dap muengopien i fari tamiric,
a zazafic ehuc dan mupankeengopien i racne jaha;
irec mumutin danjegic i gieo
hofa saqocne fuaekac irec sac ekac. *
$Samaria necjucfac-ticne jane Betawen haeo
bulimakao nemu-jenic newec irec mana mezac eengopien,
nicfac-ticne jange irec erd mu mamakuc eengopien,
a taha bapafacne jane eri garawen-ticne jaoc rokicnere
kio huse eengopien.
®Jan qaqatac e jahacne Asiria marenko barara
nicwofun sako tahackenipmu.
Eme Eferaim e mimi-ticne manaocmu,
a Israe e qan qagatac-ticnere erad qurutuaocmu.

? Samariare gicwofun e jac dékane opa faio ratamireekac
irec sac sirowezejec.

®|srae jane Betawen tikio nemu aran bajarehuc saqorembin
tiki i jane sipirickenigmu,
eme alata-jenicte faio fapa uupic & sopac fuazejec.

Ehame pic jape tiki zigpuc jazanigpmu:
“IJone waha nefac-naponin,”

& maren facne japere munigmu:
“Done fai-nanecko wahara béararan-naponin!”

*Israe pic jane Gibea haeo ira funkerd sagocne bahuc juwefumbin;
jane ira hacne rési enarembin.
Irec pic hehesicne janere era Gibea haeo
3ikazi rocjopame mi sackeocmu me?
""No mapnanezi manakopac

1257



10:10 HOSEA

irec sacko okacne bazu-jarepemu;
kin bahac bautuckehuc bafuambinte batin-jopape
nicne nicne jane qaturera rasi ejarenzepien.

'* Eferaim e, bulimakao giere funpne gazucnekicnezi
padi afeckera ate marankeekac ingucne.
No upe-ticne sananne honera kion raecnepo,
ehuc Eferaim ecnepe gie bawec;
Juda e ine maren hehefauc gie baha
Jakobozi maren baban3zan gie bazejec.
2 Jone tipne jujure ukic tienzepien,
izi manjaunte farine fuame ro nusec enzepien.
Wofun wira basac eecnere damen fokacte
gie qaricne he sarac enzepien,
eme fisira mume tinne juju i hoe igucne waha-narezejec.

3 None maren hefauckehuc hehesicte ukicne réeenpgopien,
eme farine fufua damenko eebapa sindanpne bafuaengopien,
a burecte handan naengopien.
None keretac wiac-nenic & 3ikanicfac-genic guru sako
janerao roweckehuc jumbip.
“Jrec picfac-nenic janere nondenko 3ika fuazejec,
a ficsanan-nenic ima bafarenzepien,
ine picwofun Salamanzi 3ika gahuc
Betarabe hae ima bawec irec sacko.
Damen ira nenpgoc a naru motecfac-jeqic
; jane mamaéac henzan qanzan-jopakicne.
'sQ lsrae kikefun, none sindan-penic repicnere
ipuc hacne fua-narezejec.
Israe nicwofun e hae fufurecte
biac omae-jambankeocmu.

Anutu e nicfac-ticne qasoriekicne janere ecneekac

1 1 Israe e socqari juha mannane erao fowec,
ehame noka-nane e Aigita maregkonec wiracnepe wefuwec.
2Eme no wira-jarepe sac behecnura wisembin,
jane Baali nemu taha béazi rike-jarehuc
qan qagatac hosac asu rike-jare jumbien wac.

3No nahac Eferaim nic jape hata rarare funne qazu-jarepo,
noni hacne hapoc-jopapo;
jane ine noni bapian-jopapo i kduc bambin.
“No buuructe muczi & mapgjaunte repazi farec-jopapo,
erd hapo mickukuc ejarehuc dapera
nana jare gumec epo.

$3i ine norao wareninte takic-jopaekac,
irec Aigita marepko risie-bipiehapie
Asiria runezi nicwofun ejarezejec.

¢ 3ikazi hae-jenic sac gie bahuc
burecnicfac-jenic nacjopazejec,
ehuc docbapa danjenicte qacjopazejec.
"Nicfac-nane jane behecnuninte manjenic domaekac,
irec hacne tagi de asic enigte mukicne
i moczi moc mi gasua-jarezejec.

80 Eferaim, no wemocko behecguzapo!
O Israe, no wemocko rapecguzapo!
No wemocko Adama hae igucne hone sungin egarezapo'
No wemocko 3ebonm hae ecnepo sac ijaha egarezapo!
No buroro enarekac a4 bunane barupkekac hacne.
*No kimben sdgocne mi ganarepemu,
& Eferaim go mocwac mi sipiricgupemu,
no nic aricne, no Anutu héacne,
no Tiri runezi nonden-nenicko jukopac,
no sipiric-nopapemura mi fa fisikopac.

*Jane Wofun bajapeninmu,
eme eki laion igucne owackeocmu
jambomac, e owackeme picfac-ticne jane
hawec méarenkonec qarac qarac qahuc fisinipmu.
11 Jane Aigita marepkonec wipe igucne, .
4 Asiria marengkonec hapéa igucne
fafarehuc fisinipmu,
eme no fic hae-jenicko barisiec-jopapemu,
Wofunte dan inuc. '

Eferaim e eeatuc funne funne béafuaekac

2 Eferaim nic jane burec boc enarehuc jumbin,
a Israe kikefun jane eatucnuhuc rapecnumbip,
era Juda e Anutu era-eesanan Tiri rune
erao wac mi qohota sanankeekac.

1 2 Eferaim e wiac farimac irec anackeekac,
a 3o0an wewefunaonec wiac sisipiricnehec bajapeekac,
ehuc 3oanne zoanne burec & babazaic basokaekac.
Jane Asiria janehec 3azafic ehuc
Aigita méarepko oliwa wokeman raepie raekac.

2|lrec hacne Wofunzi Judanic jane danko raec-jopaocmu,
& Jakobo juju bapa-ticnere era batinpneocmu,
ehuc eebapa-ticnere sacko okacne bazucneocmu.
*E nengocte bumanko fohuc hahacne biac eatuckewec,
juku nic tapirihec eme Anutuhec juju gie bapic.
“E anelohec juju gie baku sanankewec,
e kiord busaqoc manacneocte numucnewec.
E Anutu Bete haeo bafuame dan azacnewec.

*Wofun e Anutu Tapiri Qunqgasan Wofun,
3ane-ticne Wofun hacne.

¢“Go Anutugezi baficguha risiezemec,
go mapnjaun & mumutin dan panzaic bajuzemec,
ehuc damen sac Anutugere mamanac juzemec.”

TEferaim e furi bapa piczi sigeli burecne moc meticnao badomahuc
nic wiac sactiri jowac roocte anackeekac.

8Ehuc 3iguc muekac: “Aija, no mafa maririhec,
nahacne ‘bine wiac bocjaha hure hemarec epo,

eme wiac fonarekac sasawa irec
niczi 3inpuc sacne mi. munipmu:
‘Jaipko hotackeme kipnehec ewec.’”

®No Aigita marepko fupkera Wofun Anutuge juwarepozi jukopac,
no hacne mugarepe qoruc bozeo mocwéac nec juc ecmu,
ine marac jaha tutuman damenko ehuc jumen irec sac.

'"*No porofete dan jazahuc jupo,
no hacne manbawin bocjaha ejarepo,
erd porofete janere micko kesaic dan raepe mutaninkembin.
'"Jane Gileade haeo wiac hehesicne ejumbiente sipirickenzepien,
& Giligali haeo bulimakao nemu bazi rike-jare jumbiente
alata wiac-jepic ima bapie giegapko qana guruckepie
neekac irec sac ezejec.
2 (Jakobozi Aram marenko wisewec,
Israe e ira nokacte era kinanp gqaga ewec,
nokacte erd qowi sonan juwec hacne.)
'*Eme Wofunzi porofete moc ecneme
eki Israe nic Aigita marepkonec jowac-jopame wefumbin,
& porofete moc ecneme sonan-jopahuc juwec.
“Eferaim nic jane Wofun bunao bahuc ‘manbain ecnembin,
irec mume socte kin fai-jegicko feocmu;
ehame Wofun e mimi gaga ecnembinte okacne bazu-jareocmu.

Eferaim nic okacne fua-jareme omaeninmu

13 Eferaim e dap muwec sac niczi hahawic embip,
ehuc Israe nondengko e manacnepie fewec;
juku ine Baalire kinan gahuc kin bahac bafuara hamowec.
2 3i ine sagocne ginkeme gin bafua rahuc
qan gaqgatac aenzi baengopien,
siliwa-jeniczi nemuqan basarickeenggopien hacne,
ine meta bapa janere gie sasawa.
Ehuc muengopien: Jan qaqatac bazi rike-jarenin,
& piczi bulimakao gagatac muduc-jopanin!
$Jane inuc eengopiente furicte hawen fuaekac,
me titikuczi furictea fuara omaeekac irec sac enzepien,
erd mananzi padi jawa ficne sueme raekac,
me hosaczi qaupko fotacnera omaeekac
irec s&c jaha omaengzepien.

*No ine Aigita marenko funkera Wofun Anutuge juwarepozi jukopac,

eme go Anutu furune moc mi manaekic,
babapian i no hacne, moc mi jujambankekac.
*No hacne maren sawao
a4 maren keregnao hone sonarn egarepo.
®*Mac jane ine nana mariri fojareha n& gapec embin,
ehuc manfefe erd nore nikec-jopawec.
TIrec no laion igucne ejarezepac,
a qowi mimicne lepad inucne hatao ruc bajarezepac
®No bea* nengocnezi motecfacne rocjopapie momori eekac
irec sac era kicjopazepac,
ehuc amec-jenic kisuc gasuckera
laion ipucne erd nacjopazepac;
gowi mimicne jane kisuc gasuc-jopanzepien hacne.

* O lIsrae, no sipiricgupemu,
ehame mozi moc sacne baficguocmu?
* Picwofungezi baficguocmu e weni? ‘
Me fekicnefacge dangiere baficguninmu jage sasawa weni?
Go janere zinuc mumen hacne:
“Dicwofun a nic fekicne raec-jopa-narezemec!”
""No aaricko gicwofun rae-garekopac,
era kimben-nanere mocwéac gowac rokopac.

2Eferaim kip bahac-ticne i rde basanan ekicne fokac,
a saqgocne-ticne i rde guruc ekicne fokac wac.

s Eferaim fuazo eme nengocnezi gozi kiwec,
mac e motec mutucne, irec damenne maickeme
nengoc bumankonec fuaocte mi manasuwec.

'“No ripjenic rope hamoc haeonec wefun3zepien,
me hamockonec batarac-jopazepac me?
O hamoc, go hucge sagocne i weni?
O hamoc hae, go sisipiricge weni?
Buuruc i norao mocwéac mi fokac.

's Eferaim e opa nonondepko 3amac 3amac igucne fua bian eocmuo

ine sifu Wofunte manan 30an wewefunaonec
a maren sawaonec fisira game
opa nomban-ticne kerepkeocmu,
& opa zane-ticne zickeocmu;
ehame boren zenan-ticne
& mafa wiac bian-ticne jaoc rofareocmu.
¢ Samaria nic jane Anutu-jegic fecnembinte
kinjenic asickehuc junzepien.
Janpe 3ikazi nacjopazejec,
qiefac-jenic henzan gqan3zan-jopanzepien,

& pokac kiwechec jane bujenic saqezi hefaucke-jarenzepien.

*Bea i qowi mimicne moc.

Israe nic jane Wofuntao risieninte jazakicne

14 O Israe, go Wofup Anutuge erao risiezemec,

go kin bahacgere era fafacguwec hacne.
*None dan 3i bajuhuc Wofuntao risiera azacnenin:
“Go saqocne-nanec batamire-farec, era ehamo-narec,
eme nane micbipic-naneczi muten baten egarenzepenern.
® Asiriazi mi bafic-napozejec, _
nane becasic faio rac warec mi enzepenen,
ehuc meqaren-nanec i 3ipuc mocwac mi &zacnenzepenen:
‘Anutu-nanec’. )
Beka masin jane gorao aki anonoc bafuaengopien hacne.”

“No ine manrangen-jegic bauruepemu,
ehuc buafec jaha manjaun ejarepemu;
no kimben-nane barariepo hacne.
*No titikuc inucne era Israe bagunuckepemu,
eme 3arin igucne ari gazejec,
-& jamazéc igucne gata sicneme huzejec.
*Ehame fiera qaratieme oliwa jac ipucne biankera domazejec,
ehuc asune Lebanon jackatere asu bian igucne fizejec.
"Jane risierd nore mumucko nec foc enzepien,
ehuc padi jacgon inucne fua bian era
wainte sac ari qanzepien,
ehame &su-jenic i Lebanon wainte asu bian
irec sac fizejec.

*O Eferaim, nemuqan jane wemo wiac moc egarenipmu?
* Noni hacne mana-garehuc jowacgupemu,
no wetejac qaricne inucne era domazepac,
ehame wiac farine noraonec hacne rohuc jucmu.

*Mamanahec juekaczi dan 3irec fupne manazejec,
& manfarihec juekaczi mana tarazejec.
Wofunte hata i tinne sasawa,
irec pic tinne jane ira raengopien,
gaqatara nic jane ine ira fafac-jopame waha jopaekac.



